
				এই পাতাটির মুদ্রণ সংশোধন করা প্রয়োজন। 
________________

আদি ও আসল
খয়বরের জঙ্গনামা সকলেতে করেন আদর। আর কোপ কর যাকে, দেখিতে না পারে তাকে, কোন জন সংসার ভিতর : তুমি জগতের সার, তুমি আপে নৈরাকার, রক্ষা কর আপদ বিপদে। তােমার ভরসা পরে, নিজ মন স্থির করে, কহে কবি দোস্ত মােহাম্মদে *


	কেচ্ছা শুরু | | পয়ার শুরু করিলাম কেচ্ছা নামেতে আল্লার ॥ শুন খয়বরের জঙ্গের সমাচার। কেতাব মাফিক কথা বাঙ্গালা ভাষায় শুনাইব যদি কেহ শুনিবারে চায় পদ যদি সমান না পাও কোন ঠাই ৷ তাহাতে আমার দোষ নাহি দিবে ভাই * কেননা ফারসীর কথা বাঙ্গালা করিতে। হরেক চিজের নাম হইবে লিখিতে # একারণে ঠিক ঠাক চৌদ্দ হরফেতে। সৰ্ব্ব ঠাই না পাইবে এই পুস্তকেতে # দু এক হরফ কভু বেশী হবে ভাই। আলফাজ ফারসীর জন্য মাের দোষ নাই কিন্তু পড়িবার কালে ওজন সবার। সমান হইবে বটে হানি নাহি তার ৯ ফলাবর্গে দু হরফে একই জানিবে । তবে আনন্দিতে মাের পুস্তক পড়িবে । সবার জনাবে এই আরজ করিয়া৷ পুস্তক করিনু শুরু কেতাব খুলিয়া * শুন ওহে দীনদার যতেক মােমিন। একদিন মদীনাতে রাছুল আমীন * মসজিদে বসিয়া ছিল সময় ফজরে। চান্দের সমান রূপ ঝলমল করে * চৌদিকে আছহাব লােক ঘিরিয়া তাহায়। চান্দ হইতে তারাগণ যেন শােভা পায় * ইয়ারগণে। নছিহত করেন রাছুল। মােবারক জবানেতে খোদার মকবুল # ইয়াকুতের ডিবা হৈতে মুক্ত নিকালিয়া৷ সবার আচলে দেন ফেলিয়া২ বলে ওহে ইয়ারগণ শুন এক মনে। বাঁচিতে না আইল কেহ এই ত্রিভূবনে * আমাদের আগে যারা গেছে। গােজারিয়া কি হালে আছেন, তারা কবরেতে গিয়া * আজাবে। আছেন কিবা আছেন ছওয়াবে। নেক হালে আছে কিবা আছেন খারাবে * জিন্দা লােকের ওয়াজেব যে তাহাদের তরে ।

				 এই পাতা শেষ সম্পাদিত হয়েছে ০৯:৪৯টার সময়, ৭ অক্টোবর ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

